
 

 

Newsletter – February 2024 
ᑕᓯᐅᕐᑎᒌᑦ ᓱᓇᐅᕙᑦ ? 

ᑕᓯᐅᕐᑎᒌᑦ ᐅᑯᐊᒍᕗᑦ ᐱᓇᓱᒍᑎ Agir tôt ᓄᓇᕕᒻᒥᐅᓅᓕᖓᑎᑕᐅᔪᖅ. ᐱᓇᓱᒍᑎ ᖃᐅᔨᒪᑎᑦᓯᒍᑎᐅᑦᓱᓂ 
ᐊᑐᐃᓐᓇᕆᔭᐅᖏᓐᓇᕆᐊᖃᕐᓂᖏᓐᓂᒃ ᐱᒍᑦᔨᐅᑏᑦ ᑲᒃᑲᓛᓅᓕᖓᔪᑦ, ᐱᐊᕋᕐᓅᓕᖓᔪᑦ ᐅᑭᐅᓕᓐᓄᑦ 0-ᒥᑦ 6-ᓄᑦ. 
ᑐᕌᒐᖃᕈᑕᐅᑦᓱᓂᓗ ᓇᓗᓀᕐᓯᓴᐅᑎᒋᖃᑦᑕᕈᓐᓇᓂᕐᒥᒃ ᐱᒐᓱᐊᒻᒪᕆᓐᓇᑑᕙᑦᑐᓂᒃ ᕿᑐᕐᖓᕆᔭᐅᔪᑦ ᐱᕈᕐᐸᓕᐊᑦᓯᐊᕆᐊᖃᕐᓂᖏᓐᓄᑦ 
ᐱᒍᑦᔨᐅᑎᓂᒃ ᐊᑐᐃᓐᓇᖃᕐᑎᐸᓪᓗᒋᑦ ᕿᑐᕐᖓᕆᔭᐅᔪᑦ ᐃᓚᖏᓪᓗ. 

2023-ᒥ ᕿᒥᕐᕈᓂᖅ 

2023-ᖑᑎᓪᓗᒍ ᑕᓯᐅᕐᑎᒌᑦ ᓄᓇᓕᓐᓂ ᐱᓇᓱᖃᑎᒌᑦᑐᖁᑎᖏᑦ ᐱᓇᓱᐊᓚᐅᔪᕗᑦ 300-ᑲᓴᓐᓂᒃ ᕿᑐᕐᖓᐅᔪᓂᒃ ᐊᑕᐅᓯᐅᓈᕐᑎᑐᓂᒃ 
ᑲᒪᒋᔭᖃᖃᑦᑕᓱᑎᒃ. ᑕᒪᓇ ᑕᑯᑦᓴᐅᑎᑦᓯᔪᖅ ᐅᓄᕐᓯᒋᐊᕐᓯᒪᓕᕐᑐᓂᒃ 90% ᐅᖓᑖᓄᑦ 2022-ᒥ ᑲᒪᒋᓚᐅᔪᔭᖏᑕ ᓴᓂᐊᓂ. 
ᐊᑕᐅᓯᐅᓈᕐᑎᑐᓂᒃ ᑲᒪᒋᔭᖃᕆᐊᖃᖃᑦᑕᓂᑦ ᐱᓪᓗᒋᑦ, ᒪᕐᕈᕕᓪᐊᑐᒥᒃ ᐊᒥᓱᖕᖑᕆᐊᕐᓯᒪᓕᓚᐅᕐᑐᑦ 2022-ᒥ ᑲᒪᒋᓯᒪᔭᖏᑕ 
ᓴᓂᐊᓐᓂ, 1,000 ᐅᖓᑖᓄᑦ ᑎᑭᐅᑎᓯᒪᓕᓚᐅᕐᑐᑦ.  

ᑕᒪᒃᑯᓄᖓ ᕿᑐᕐᖓᐅᔪᑦ ᑲᒪᒋᔭᐅᓂᖏᑕ ᐊᒥᓱᖕᖑᕆᐊᕐᓂᖏᓐᓄᑦ ᐃᓚᒋᔭᐅᑎᓪᓗᒋᑦ, 2023 ᐊᕐᕌᒍᖓᓂ ᑕᑯᑦᓴᐅᓚᕆᒍᑎᖃᓚᐅᕐᐳᖅ 
ᐅᑯᓂᖓ: 

• ᐊᓪᓚᓯᒪᔪᖕᖑᐃᒋᐊᕐᖓᑕᐅᓂᖏᑦ ᑕᑯᔭᐅᒋᐊᓕᓐᓂᒃ ᐊᕙᓗᓕᒪᒍᑏᑦ 
• ᑲᑎᒪᓂᐊᕈᓯᖃᕐᑎᑕᐅᓂᖅ ᖃᐅᔨᑲᐱᒍᑎᐅᒍᓐᓇᑐᓂᒃ 
• ᐃᓂᓪᓚᑕᐅᓂᖏᑦ AEC ᐱᓪᓗᑯᒋᐊᓕᑎᒍᑦ ᐃᓕᓐᓂᐊᑎᑦᓯᒍᑎᓂᒃ ᐃᓕᖓᑦᓱᑎᒃ ᑐᕌᑕᕖᑦᓄᑦ 

2024-ᒥ ᐊᑑᑎᔭᐅᓛᕐᑐᑦ 

ᐃᓚᒋᔭᐅᑎᓪᓗᒋᑦ ᑲᔪᓯᓂᖏᓐᓄᑦ ᑐᕋᕐᑕᕖᑦ ᐱᓪᓗᑯᒋᐊᓕᑎᒍᑦ ᐃᓕᓐᓂᐊᑎᑦᓯᒍᑎᐅᔪᑦ. ACS-ᑎᒍᑦ ᑲᒃᑯᐊ 
2024-ᒥ ᓯᕗᒧᐊᒍᑎᐅᓛᕐᑐᑦ:  
 

• ᐃᓚᑕᖑᑎᓪᓗᖏᑦ ᖃᐅᔨᑲᐱᒍᓐᓇᐅᑎᓂᒃ ᐱᓇᓱᒍᑏᑦ ᐊᑐᕐᑕᐅᓗᑎᒃ ᐊᕐᕕᑕᕐᓂᒥᒃ 
ᐱᓇᓱᖃᑎᒌᒍᑎᓕᓐᓄᑦ. 

• ᐃᓚᐅᖃᑕᐅᓕᕐᓂᖏᑦ UQTR-ᑯᑦ ᖃᐅᔨᓴᕐᓂᒥᒃ ᐱᓇᓱᒍᑎᖏᑦ ᓄᐃᑦᓯᒍᑎᑦᓴᐅᓱᑎᒃ ᓱᓕᓕᕐᑎᑕᐅᒪᔪᓂᒃ 
ᐊᒻᒪᓗ ᐊᑦᔨᒌᓂᒃ ᑐᑭᓯᓂᐊᕐᓂᒥᒃ ᐱᓇᓱᒍᑎᑦᓴᓂ ᐃᓄᓕᒫᓄᓕᖓᑦᓱᑎᒃ. 

• ᑭᖑᓪᓕᐹᕐᑕᕆᓂᐊᕐᑕᖏᑦ ᑕᓯᐅᕐᑎᒌᑦ ᐱᓇᓱᒍᑎᑕᖏᑕ ᐅᖃᐅᓯᕐᑕᖏᑦ, ᐱᓇᓱᖃᑎᐅᑎᓪᓗᒍ ᓲᓕ 
ᑕᒐᓕᐅᑉ ᐃᓚᐅᕙᓐᓂᖓ ᐊᕕᑦᑐᓯᒪᒍᑎᐅᔪᑦ ᐃᓄᖕᖑᐃᓂᐅᓂᕋᕐᑕᔪᑦ, ᐅᕝᕙᓘᓐᓃᑦ ᐃᓄᑐᐃᓐᓀᑦ 
ᕿᑐᕐᖓᒥᓐᓂᒃ ᐱᕈᕐᓭᒍᓯᖏᑦ. 

 
 
 
 



 

 

 
ᐅᓇᒻᒥᒍᓱᒃᑮᑦ ᐱᓇᓱᒐᕐᑖᓂᕐᒥᒃ ᐱᐊᕋᕐᓄᑦ? 
ᒫᓐᓇ ᐃᓚᖏᑦ ᐱᓇᓱᒉᑦ ᐊᑐᐃᓐᓇᐅᕗᑦ ᑐᕌᕐᑕᕕᒻᒥ ᐊᒻᒪᓗ ᐊᒥᓲᓂᕐᓭᑦ ᐊᑐᐃᓐᓇᐅᓛᕐᑐᑦ ᒫᓐᓈᐱᒃ. ᑐᓴᕋᑦᓴᑖᕆᐊᓪᓚᕈᒪᒍᕕᑦ, ᐊᑏ 
ᐅᖄᓚᓚᐅᕆᑦ ᐊᓪᓚᕕᖃᕐᓗᑎᓪᓘᓃᑦ ᐅᕘᓇ: 

• agirtot.cstu@ssss.gouv.qc.ca ᐅᕝᕙᓘᓐᓃᑦ (819) 964-2905 #445 / #228 ᓄᓇᓕᓐᓄᑦ ᐅᖓᕙᒥ 
• recrutement.csi@ssss.gouv.qc.ca ᐅᕝᕙᓘᓐᓃᑦ (819) 988-2130 ᓄᓇᓕᓐᓄᑦ ᑕᓯᐅᔭᕐᔪᐊᒥ 

 
ᖃᓄᖅ ᖃᐅᔨᑎᑦᓯᒍᓐᓇᐳᖓ ? 
ᖃᐅᔨᒪᔭᐅᒋᐊᓖᑦ ᐊᖏᕐᑕᐅᓯᒪᒍᑏᑦ ᕿᑐᕐᖓᐅᔫᑉ ᐊᖓᔪᕐᖃᖏᓐᓂᑦ ᐱᔭᐅᓯᒪᒋᖃᕐᓂᖏᑦ. 
 
ᑕᓯᐅᔭᕐᔪᐊᒥ 
ᖃᐅᔨᑎᑦᓯᒍᑏᑦ ᐊᓪᓚᕕᑦᓭᑦ Agir tôt -ᑎᒍᑦ ᓱᓇᒥᑦᓯᐊᑎᓪᓗᒋᑦ ᑐᕌᕐᑎᑕᐅᒍᓐᓇᑐᑦ ᐅᕗᖓ  agirtot.csi@ssss.gouv.qc.ca. 
ᑖᒃᑯᐊ ᐊᓪᓚᕕᑦᓭᑦ ᐊᑐᐃᓐᓇᐅᕗᑦ ᐃᓅᓕᑦᓯᕕᒻᒥ ᐋᓐᓂᐊᕕᒻᒥ ᐱᓇᓱᑦᑏᑦ ᑐᓴᐅᒪᖃᑎᒌᕝᕕᖓᓂ (Direction des services 
professionnels / Agir Tôt tab) ᐱᔭᐅᒍᓐᓇᓱᑎᓪᓗ ᐋᓐᓂᐊᕕᐊᐱᑎᒍᑦ ᐅᕝᕙᓘᓐᓃᑦ ᓄᓇᓕᒻᒥ ᐃᓕᓴᕆᐅᕐᓂᐅᕋᑕᖕᖏᑐᑦ 
ᐱᒍᑦᔭᐅᕕᖓᓂ (ᐃᓚᒌᓪᓗᑖᒃᑯᓂ). 

ᐅᖓᕙᒥ 
ᐱᓇᓱᖃᑎᒋᔭᐅᔪᑦ ᖃᐅᔨᑎᑕᐅᒍᓐᓇᑐᑦ ᐊᓪᓚᕕᑦᓭᑦ ᓱᓇᒥᑦᓯᐊᑐᑦ ᐊᐅᓪᓚᑎᓗᒋᑦ ᐋᓐᓂᐊᕕᐊᐱᒻᒧᑦ ᐅᕗᖓ ᑐᕌᕐᑎᓗᒋᑦ 
clsc.intake@ssss.gouv.qc.ca. ᐊᓪᓚᕕᑦᓭᑦ ᐱᔭᐅᒍᓐᓇᑐᑦ ᐋᓐᓂᐊᕕᐊᐱᑎᒍᑦ. ᐃᓚᒌᓄᑦ ᖃᐅᔨᒋᐊᕐᕕᐅᖃᑦᑕᕈᒪᔪᒍᑦ 
ᐊᐱᕐᓲᑎᑦᓴᖃᕐᑐᖃᕐᐸᑦ ᖃᕆᑕᐅᔭᑎᒍᑦ ᐅᕗᖓ  (agirtot.cstu@ssss.gouv.qc.ca). 

